
Fidoyilik – 
Vatanga xizmat demak!

https:/www.facebook.com/zarnews.uz @zarnews_uz https:/twitter.com/zarnews_uzZ www.zarnews.uz1913-yil aprel oyidan chiqa boshlagan

2023-yil 2-mart, payshanba, 
25 (23.746)-son

Dunyoda 
manfaatsiz hech 

narsa yo‘q. 
Muammo ana shu 
manfaatni har kim 
o‘zi, birovga zarar 

yetkazmasdan 
yarata olishida

KUN
H IKMATI

Prezident qaroridan so‘ng

2022–2026-yillarga mo‘ljallangan Yangi 
O‘zbekistonning taraqqiyot strategiyasi ham-
da O‘zbekiston Respublikasi Prezidentining 
Oliy Majlis va O‘zbekiston xalqiga Murojaat-
nomasida belgilangan vazifalarga muvofiq 
aholining hayot darajasini yanada yuksalti-
rish, ta’lim sifatini ilg‘or xalqaro standartlarga 
muvofiqlashtirish, barqaror iqtisodiy o‘sishga 
erishish hamda kambag‘allikni qisqartirish 
borasidagi islohotlarimizni yangi bosqichga 
olib chiqish maqsadida:

1. Jamoatchiligimiz va xalqimiz bilan keng muhokamalarda 
bildirilgan takliflar asosida ishlab chiqilgan 2022–2026-yil-
larga mo‘ljallangan Yangi O‘zbekistonning taraqqi-
yot strategiyasini “Insonga e’tibor va sifatli ta’lim 
yili”da amalga oshirishga oid davlat dasturi (keyingi 
o‘rinlarda – Davlat dasturi) ilovaga muvofiq tasdiqlansin.

Vazirlar Mahkamasi, Qoraqalpog‘iston Respublikasi Vazir-
lar Kengashi, viloyatlar va Toshkent shahri hokimliklari Davlat 
dasturi ijrosini samarali, qat’iy tartib-intizom asosida tashkil 
etib, 10 kun muddatda har bir tuman, shahar va mahalla 
kesimida amaliy chora-tadbirlarni belgilasin hamda keng ja-
moatchilik va ommaviy axborot vositalari ishtiroki-
da muntazam ravishda mas’ul shaxslarning hisobotini 
eshitib borsin.

Oliy Majlis palatalari va mahalliy Kengashlarga Davlat das-
turining bajarilishini tumanlar, shaharlar va mahallalarga borib 
o‘rganish, mas’ul davlat organlari rahbarlarining hisobotlarini 
eshitib borish tavsiya etilsin.

2. Xalqimizning og‘irini yengil qilish, aholi uchun qo‘shim-
cha qulayliklar yaratish va ularning xarajatlarini tejash maqsa-
dida, 2023-yil 1-iyuldan boshlab:

a) barcha davlat organlari va tashkilotlarida “Aholi va 
tadbirkorlarga servis sifatini oshirish” chora-tadbirlari 
belgilansin.

Vazirlar va boshqa mustaqil ijro etuvchi hokimiyat organ-
lari rahbarlari 15 kun muddatda o‘z tizimida masofadan 
turib, shu jumladan, mobil ilovalar orqali ko‘rsati-
ladigan davlat xizmatlarini ko‘paytirish, undiriladigan 
to‘lovlar miqdorini kamaytirish, talab qilinadigan ortiq-
cha hujjatlarni bekor qilish, ko‘rib chiqish jarayonlari 
va muddatlarini keskin qisqartirish, shaffoflikni oshirish, 
aholi va tadbirkorlar bilan doimiy muloqot maydon-
chalarini tashkil etish, xodimlarning muomala madaniyati-
ni yuksaltirish, tezkor va sifatli xizmat ko‘rsatishga 
o‘qitish bo‘yicha tadbirlar dasturini tasdiqlab, aholi va 
tadbirkorlarga e’lon qilsin;

b) davlat xizmatlari markazlari orqali ko‘rsatiladigan 
davlat xizmatlari soni 300 taga, Yagona interaktiv dav-
lat xizmatlari portali orqali ko‘rsatiladigan xizmatlar soni 
esa 570 taga yetkazilsin;

v) aholining ijtimoiy himoyaga muhtoj qatlam-
lari (nogironligi bo‘lgan shaxslar, og‘ir bemorlar, 
keksalar va boshqalar)ga migratsiya va fuqarolikni 
rasmiylashtirish sohasidagi davlat xizmatlarini doimiy ya-
shash yoki vaqtincha turgan joyiga chiqish orqali ko‘rsatilgan 
xizmat uchun qo‘shimcha to‘lov undirilmagan holda 
ko‘rsatish yo‘lga qo‘yilsin;

g) elektr, gaz va suv sarfi hisoblagichlarini qiyoslash-
dan o‘tkazish bo‘yicha davlat xizmatlarini proaktiv tarzda 
ko‘rsatish (fuqaro murojaatini kutmasdan, xizmat ko‘rsatuvchi 
tashkilotning o‘z tashabbusi bilan) taklifini yuborish yo‘lga 
qo‘yilsin.

3. 2023-yil 1-sentabrdan boshlab aholi va tad-
birkorlik sub’yektlariga subsidiya ajratish bilan bog‘liq bar-
cha xizmatlar bosqichma-bosqich “Aholi va tadbirkor-
lik sub’yektlariga subsidiya ajratishning yagona 
elektron platforma”siga o‘tkazilsin hamda subsidiyalarni 
ajratishning maqsadga muvofiqligini elektron platforma orqali 
onlayn tekshirish tizimi yo‘lga qo‘yilsin.

Bunda, subsidiyalar ajratish to‘g‘risidagi arizalarni Yago-
na interaktiv davlat xizmatlari portali orqali yoki 
istalgan tuman (shahar) davlat xizmatlari markaz-
lari orqali topshirish imkoniyatini yaratish hamda ortiq-
cha byurokratik to‘siqlar va boshqa korrupsiyaviy 
omillarni bartaraf etish ta’minlansin.

4. Fuqarolarning pensiya ta’minotini yaxshilash va pen-
sionerlarni qo‘llab-quvvatlash maqsadida, 2024-yil 1-yan-
vardan boshlab pensionerga hisoblangan, lekin o‘z vaqtida 
olinmagan pensiyani to‘lash muddati 12 oydan 24 
oyga uzaytirilsin.

O‘zbekiston Respublikasi Prezidentining
F A R M O N I

2022-2026-YILLARGA 
MO‘LJALLANGAN YANGI 

O‘ZBEKISTONNING 
TARAQQIYOT STRATEGIYASINI 
“INSONGA E’TIBOR VA SIFATLI 

TA’LIM YILI”DA AMALGA 
OSHIRISHGA OID DAVLAT 

DASTURI TO‘G‘RISIDA

(Davomi 2-sahifada) »»

Kun mavzusi

Malayziyaga sayohatga borgan yurtdoshlarimiz o‘sha yurt odamla-
rining asabiylashmasligini aytganida lol qoldim. Amerikada tuqqan 
o‘zbek ayoliga tug‘ruqxonada bepul halol taomlar berishgani, 
tug‘ruqxona ma’muriyati chaqaloqning qulog‘iga azon aytishi uchun 
imom chaqirgani haqida o‘qiganimda hayajonga tushdim. Yaponiya-
ning chekka hududida istiqomat qiladigan birgina o‘quvchi qiz uchun 
poyezd qatnovi to‘xtatilmaganini o‘qib, nahotki xorijda inson qadri 
shunchalar baland bo‘lsa, dedim.

Mamlakatimizda 2023-yilning “Insonga 
e’tibor va sifatli ta’lim yili” deb nomlanishi 
ortida ham aslida inson qadr-qimmatini 
hurmat qilish har bir boshqaruv organining 
burchi ekani, hech bir murojaat e’tiborsiz 
qolmasligi, har bir murojaat ortida inson 
borligi mujassam.

Bu yilgi qish faslining anomal kelishi 
ortidan elektr tarmoqlari va hududiy gaz 
korxonalariga murojaatlar ortib ketdi. Hatto 
shahar joylarida ham uyini isitolmagan aholi 
sovuqda juda qiynaldi. 

Insonga e’tibor yilida avvalo, aholining 
kundalik hayotidagi ehtiyojlari to‘la-to‘kis 

bajarilishi, yashash sharoiti yaxshilanishi 
lozim. Malayziyaliklarning asabiylashmasligi-
ning sababi ularda muammo yo‘q ekan. 
Tabiiyki, muammosi yo‘q inson asabiy-
lashmaydi. Bizda esa ko‘chaga chiqishdan 
muammoga duch kelasiz. Masalan, anomal 
sovuq ortidan shahar ko‘chalarida avto-
buslar kamaydi. Aslida ko‘payishi kerak 
emasmidi? Shuningdek, avtomashinalarga 
yoqilg‘i qo‘yish shoxobchalarida gaz, benzin 
soatli berila boshlandi. Natijada taksilar yo‘l 
haqini ikki baravar oshirib yubordi. 

Bir tomondan avtobus yo‘q, ikkinchi 
tomondan taksilar qimmatligi aholiga 

og‘irlik qildi. 
Xorijda ishlab yoki o‘qib kelayotgan 

yoshlar yurtimizda yashashni istamayot-
gani, yana chet elga qaytib ketayotgani 
ortida ham bizdagi shart-sharoitning yaxshi 
emasligi sabab bo‘lmoqda. Masalan, qish-

loq joylarda ko‘pchilik yoshlar Rossiyaga 
ishlash uchun ketgan. Ularning ba’zilari 
o‘n-o‘n besh yildan buyon o‘sha yurtda 
yashayapti.

INSONGA E’TIBOR IMTIYOZ EMAS

(Davomi 2-sahifada) »»

Oqdaryo tumani Bozorjoy 
mahallasida joylashgan 
“AMONOV MEBEL TEX-
TILE” oilaviy korxona-
si mebel mahsulotlarini 
ishlab chiqarib, Tojikiston, 
Eron, Qozog‘istonga 
eksport qilmoqda. 

- 2017-yilda qattiq mebel ishlab 
chiqarishni yo‘lga qo‘yib, uch kishi 
bilan tadbirkorlik faoliyatini bosh-
lagan edik, - deydi oilaviy korxona 
rahbari Shaxram Omonov. – Ish-
larimiz yurishib, Xitoy va Germani-
yadan zamonaviy uskunalar keltirdik 
va 2021-yilda mahsulotlarimizni ilk 
marta qo‘shni Tojikistonga eksport 
qildik. Hozirda 60 turdagi qattiq va 
yumshoq mebelni ishlab chiqarib, 
yurtimiz bozorlari hamda Tojikis-
ton, Eron, Qozog‘istonga yetkazib 
beryapmiz. O‘tgan yil 500 million 
so‘mlik mahsulot sotdik. Korxonada 
oila a’zolarimiz bilan birga mahal-
ladagi 30 nafardan ziyod yoshlar va 
xotin-qizlar ish bilan ta’minlangan. 

Davlatimiz rahbarining joriy yil 
10-fevraldagi “Mebel mahsulotlari 
ishlab chiqarish va eksport qilishni 
rag‘batlantirishga oid qo‘shimcha 
chora-tadbirlar to‘g‘risida”gi qaroriga 
ko‘ra, tayyor mebel mahsulotlarini 
eksport qiluvchi tadbirkorlarga bir 
qator imtiyoz va yengilliklar berildi. 
Tadbirkor Shaxram Amonov ham 

bundan unumli foydalanib, eksport 
hajmini ko‘paytirish maqsadida 
xorijda ham savdo nuqtasini ochish 
niyatida.

- Keyingi paytda Amerika va 
Dubayda ham mebel mahsulotlari 
sotish va hamkorlarimiz Tojikistonda 
savdo nuqtasi ochishni taklif qil-
di, - deydi Sh.Amonov. - Afsuski, 
bunga korxonamiz quvvati yetmaydi 
va boshqa xarajatlari ham bor edi. 
Ammo davlatimiz rahbarining qarori 
bilan 2023-yil 1-fevraldan 2024-yil 
1-yanvargacha tayyor mebel mah-
sulotlarini eksport qiluvchi tadbirkor-
larga xorijdagi ofis, savdo va ombor 
binolarini ijaraga olish xarajatlarining 
bir qismini qoplab berishda mazkur 
noturarjoylar maydoniga qo‘yilgan 
me’yor 100 kvadrat metrdan 250 
kvadrat metrga oshiriladigan bo‘ldi. 
Shuningdek, tegishli mebel ishlab 
chiqarishda foydalaniladigan xo-
mashyo, ehtiyot qismlar, furnitura 
va aksessuarlar importida bojxona 
bojining nol stavkasi qo‘llaniladi. 

Shu asosda eksport hajmini 
ko‘paytiramiz va joriy yil Tojikistonda 
ham mebel ishlab chiqaruvchi korxo-
na tashkil qilamiz. Bu albatta, mahal-
liy sanoatda mebelsozlikni rivojlant-
irishga, ishsiz yoshlar va xotin-qiz lar 
bandligini ta’minlash, tadbirkorlik 
faoliyati bilan shug‘ullanish istagida 
bo‘lganlarni qo‘llab-quvvatlashga 
xizmat qiladi. 

Fazliddin RO‘ZIBOYEV.

Oqdaryodagi korxona 
Tojikistonda mebel 
ishlab chiqarmoqchi   

MEBELSOZLIK: 
Universitet rektori, Oliy Majlis Senati a’zo-

si Rustam Xolmurodov, viloyat Nuroniylar ja-
moatchilik kengashi raisi Shuhrat Negmatov, 
O‘zbekiston Yozuvchilar uyushmasi viloyat bo‘lim 
rahbari Toshpo‘lat Tugalov yurtimizda aholining 
kitobxonlik madaniyatini oshirishga alohida e’tibor 
qaratilayotganini ta’kidlab, zukko kitobxon yoshlar 
va ularning ustozlari, ota-onalarini tabrikladi. 

- Bu tanlov yoshlarimizning kitobga bo‘lgan 
mehrini oshirishga xizmat qilyapti, - deydi uni-
versitetning filologiya fakulteti dekani Azamat 
Pardayev. – Fakultetimizning 2-bosqich talabasi 
Marhabo Mahkamtoshevaning tanlov g‘olibi bo‘lib, 
“Spark” avtomashinasini qo‘lga kiritishi universitet 
jamoasini xursand qildi.

– Tanlovda to‘rtinchi marta ishtirok etishim va 
to‘rtinchi urinishda g‘oliblikni qo‘lga kiritdim, - deydi 
Marhabo Mahkamtosheva. – Tanlovning respublika 
bosqichiga tayyorgarlik ko‘rish mobaynida belgi-
langan 60 asarni bir marta emas, bir necha bor 
o‘qidim. Har gal o‘qiganimda bu kitoblardan yangi 
ma’no, yangi mazmun topdim. Hayotga munosaba-
tim, qarashlarim o‘zgardi. Keyin tanlovni o‘tkazish-
dan ko‘zlangan asosiy maq sad ham shu ekanligini 
angladim. Aslida, kitob o‘qish menga hayotiy ehtiyo-
jga aylanib ulgurgan. Meni mana shunday natijalar-

ga erishishimda qo‘llab-quvvatlagan ota-onamdan, 
ustozlarimdan minnatdorman!

“Yosh kitobxon” ko‘rik-tanlovi respublika 
bosqichi g‘olibi Marhabo Mahkamtosheva, 20-30 
yosh toifasida ikkinchi o‘rinni egallagan narpaylik 
Iroda Safoyeva hamda 10-14 yosh toifasida faol 
ishtirok etgan nurobodlik Mohinur Muxtarovaga 
esdalik sovg‘alar, ularning ota-ona lariga viloyat 
hokimligining tashakkurnomalari topshirildi. 

- Tanlovning respublika bosqichida ishtirok 
etishimning o‘zi men uchun katta yutuq bo‘ldi, - 
deydi Mohinur Muxtorova. – Asosiysi, shu tanlov 
sabab juda ko‘p yangi asarlar bilan tanishdim. Av-
val o‘qiganlarimni takrorladim. Bu xotirani kuchay-
tirishga, dunyoqarashni kengaytirishga xizmat 
qilar ekan. Kelgusi yil yana tanlovda qatnashib, 
men ham Marhabo opadek viloyatimizga “Spark” 
avtomashinasi bilan qaytaman.

Shuningdek, tadbirda Samarqand davlat 
universiteti talaba-yoshlari o‘rtasida kitobxon-
likni keng targ‘ib qilish va kitobxon yoshlarni 
qo‘llab- quvvatlash maqsadida o‘tkazilgan “Mening 
shaxsiy kutubxonam” videoroliklar tanlovi g‘oliblari 
ham taqdirlandi.

Nilufar SAYDULLAYEVA,
Fazliddin RO‘ZIBOYEV (surat).

KITOBXON QIZLAR 
TAQDIRLANDI

Viloyat hokimligi tashabbusi bilan Sharof Rashidov nomidagi Samarqand davlat 
universitetida “Yosh kitobxon” tanlovining respublika bosqichida yuqori nati-
jalarni qo‘lga kiritgan samarqandlik qizlarni taqdirlash marosimi tashkil etildi. 



2 Inson qadri uchun 2023-yil 2-mart, 
payshanba

(Davomi. Boshlanishi 1-sahifada).

5. Nogironlikni belgilashda fuqarolarga qo‘shimcha 
yengilliklar yaratish maqsadida:

a) 2023-yil 1-apreldan boshlab nogironlik idoralara-
ro elektron ma’lumotlar almashinuvi asosida nogironlik 
belgilari aniq ko‘rinib turgan, anatomik nuqsonlari 
bo‘lgan, shuningdek, noxush klinik prognozga ega 
kasalliklar va asoratlarda fuqarolarning ishtirokisiz belgi-
lanadi;

b) Kambag‘allikni qisqartirish va bandlik vazirligi (B.Musa-
yev) 2023-yil 1-aprelga qadar nogironlikni belgilashning 
ijtimoiy modeliga bosqichma-bosqich o‘tish konsepsiyasi 
loyihasini kiritsin, unda:

fuqarolarning mehnat qobiliyatini yo‘qotganlik dara-
jasidan kelib chiqib nogironlikni belgilash amaliyotidan voz 
kechib, uning o‘rniga jahon standartlari asosida nogironlikni 
belgilashga hamda nogironligi bo‘lgan shaxslarning hayot-
ga ijtimoiy moslashuvi va ularning sog‘lig‘ini qayta 
tiklashga;

nogironligi bo‘lgan shaxslar uchun qulay formatlardagi 
axborot texnologiyalaridan, imo-ishora tilidan hamda 
muloqotning boshqa muqobil shakllaridan foydalanish imkoni-
yatlarini yaratishga e’tibor qaratilsin.

6. “Yangi O‘zbekiston” massivlarini rivojlantirish va aholin-
ing uy-joyga bo‘lgan talabini qondirish maqsadida 2023-yilda:

“Yangi O‘zbekiston” massivlari va 161 ta boshqa 
massivlarda, jumladan, xususiy pudrat tashkilotlari 
tomonidan yangi uy-joylar qurishning yillik hajmlari 1,6 
baravarga oshirilib, 90 mingga yetkazilsin. Bunda, uy-joy 
hamda ijtimoiy va savdo ob’yektlarini loyihalashtir-
ish va qurishda avtotransport vositalarining turarg-
ohlari, shu jumladan, ko‘p qavatli va yerosti avtoturar-
gohlar majburiy ravishda barpo etilishi ta’minlansin;

32 ming nafar fuqaroga bozor tamoyillariga asoslangan 
ipoteka kreditlari, shuningdek, 11 ming nafar fuqaroga 
boshlang‘ich badal va foiz to‘lovlarining bir qismini 
qoplashga subsidiyalar ajratish uchun Davlat budjetidan 
yetar li mablag‘lar yo‘naltirilsin;

aholini bozor tamoyillari asosida ipoteka kreditlari orqali 
uy-joy bilan ta’minlashning yangi tartibi doirasida 
mulk huquqi asosida uy-joyga ega bo‘lmagan fuqa-
rolar uchun Toshkent viloyatida tajriba-sinov tariqa-
sida “Mening birinchi uyim” dasturi ishlab chiqilib, 
amalga oshirilsin;

xalqaro va mahalliy fond birjalarida “O‘zbekiston ipo-
tekani qayta moliyalashtirish kompaniyasi” AJning 
ipoteka obligatsiyalarini chiqarish va joylashtirish uchun 
kompaniyaning ustav fondi 100 million AQSh dollari 
ekvivalentiga yetkazilsin. Bunda, ipoteka obligatsiyalar-
ini joylashtirish hisobiga jalb qilingan mablag‘lar ipoteka 
kreditlari uchun resurs sifatida banklarga joylashtirilsin.

7. Tashabbusli budjet amaliyotini hamda mahallalarning 
moliyaviy mustaqilligini kengaytirish maqsadida:

2023-yilda jamoatchilik fikri asosida shakllantiriladigan 
loyihalarni moliyalashtirish uchun Davlat budjetidan 8 trillion 
so‘m, shundan “Obod qishloq” va “Obod mahalla” dasturlari 
uchun 4 trillion so‘m yo‘naltirilsin;

2023-yilda mahallalar infratuzilmasini rivojlantirish 
bo‘yicha loyihalar dasturlari doirasida amalga oshiriladigan 
tadbirlarni moliyalashtirish uchun Davlat budjetidan 4 trillion 
so‘m ajratilsin.

Iqtisodiyot va moliya vazirligi (Sh.Kudbiyev) uch oy mud-
datda loyihalarni jamoatchilik fikri va “Ochiq bud-
jet” portalida to‘plangan ovozlar asosida moliya-
lashtirishning samarali tizimini yaratsin va amaliyotga 
kiritsin.

Bunda, ovoz berish jarayonlarini xolis va ma’muriy 
aralashuvlarsiz tashkillashtirishning aniq mexanizmlarini 
joriy qilishga alohida e’tibor qaratilsin.

8. Ta’lim sifatini oshirish, sohani ilg‘or xorijiy tajriba asosi-
da isloh qilish maqsadida:

a) 2023-yil 1-sentabrdan boshlab har bir tuman 
(shahar)ning bittadan umumiy o‘rta ta’lim muassasasida 
o‘quvchilarni ikkita xorijiy til va bitta kasb-hunarga 
o‘rgatish amaliyoti bosqichma-bosqich yo‘lga qo‘yilsin;

b) 2023/2024-o‘quv yilidan boshlab bosqich-
ma-bosqich umumiy o‘rta ta’lim muassasalarida o‘quvchilar-
ni umuminsoniy va milliy qadriyatlar, vatanparvarlik ruhida 
tarbiyalash, shuningdek, ularda kommunikativ ko‘nikmalar, 
tanqidiy va kreativ fikrlash, jamoa bo‘lib ishlash, tadqiqotchilik 
kabi ko‘nikmalarni shakllantirishga yo‘naltirilgan ta’lim das-
turlari amaliyotga kiritilsin.

Bunda:
umumiy o‘rta ta’lim muassasalarining 1-4-sinflarida 

o‘quvchilarni ilg‘or xorijiy tajriba asosida ishlab chiqilgan 
darsliklar bo‘yicha o‘qitish;

5-9-sinflarda o‘quvchilarga umumta’lim fanlaridan 
tayanch bilimlar berish;

10-11-sinf o‘quvchilarining qiziqish va qobiliyatiga 
mos bo‘lgan ixtisoslashgan dasturlar asosida bilim berish 
amaliyoti joriy qilinsin;

v) 2023/2024-o‘quv yilidan boshlab respublikaning 
barcha viloyatlari va Toshkent shahrida boshlang‘ich sinf 
o‘quvchilarini bepul ovqat bilan ta’minlash yo‘lga 
qo‘yilsin.

Bunda, ovqat turlari o‘quvchilarning yoshi va 
sog‘lig‘i holatiga ko‘ra me’yorlangan holda yetka-
zib berilishi hamda sanitariya talablariga javob berishi 
ta’minlansin;

g) 2023-yil 1-apreldan boshlab maktabgacha 
ta’lim qamrovini kengaytirish maqsadida:

yangi maktabgacha ta’lim tashkilotlari faoliyatini ko‘p 
kvartirali uylarning noturar qavatlarida yoki yakka 
tartibda qurilgan uy-joylarni sotib olish va keyinchalik 
ularni ta’mirlash hamda jihozlash orqali tashkil etishga ruxsat 
etilsin;

davlat-xususiy sheriklik loyihasi doirasida ijaraga beril-
gan yer uchastkasida nodavlat maktabgacha ta’lim tashkiloti 
binosini qurgan xususiy sherik tomonidan ushbu binoning 
mazkur loyiha uchun bank kreditlari bo‘yicha garovga 
qo‘yilishiga oid cheklovlar bekor qilinsin;

d) professional ta’lim tizimini rivojlantirish, mehnat bozori 
va ish beruvchilarning talablariga mos bo‘lgan malakali o‘rta 
bo‘g‘in kadrlarini tayyorlash maqsadida:

2023/2024-o‘quv yilidan boshlab davlat grantlari 
kollej va texnikumlarning dual ta’lim shakli bo‘yicha ham 
ajratilsin;

2023-yil 1-sentabrga qadar Qoraqalpog‘iston 
Respublikasi, viloyatlar va Toshkent shahrida malakali xorijiy 
ekspertlarni jalb qilgan holda Yevropa kasbiy ta’lim va 
kasbga o‘qitish sifatini ta’minlash tizimi talablariga 
to‘liq javob beradigan 1 tadan namunaviy professional 
ta’lim muassasalari faoliyati yo‘lga qo‘yilsin;

e) 2023-yil 1-apreldan boshlab:
professional ta’lim muassasasi pedagoglarining baza-

viy tarif stavkalari mos ravishda umumiy o‘rta ta’lim muassa-
sasi pedagoglarining bazaviy tarif stavkalariga;

professional ta’lim muassasasi birinchi va ikkinchi malaka 
toifasiga ega bo‘lgan, malaka toifasiga ega bo‘lmagan oliy 
ma’lumotli hamda oliy ma’lumotga ega bo‘lmagan ishlab 
chiqarish ta’limi ustalarining bazaviy tarif stavkalari te-
gishincha umumiy o‘rta ta’lim muassasasi birinchi va ikkinchi 
malaka toifali o‘qituvchisi, oliy ma’lumotli o‘qituvchisi ham-
da o‘rta maxsus ma’lumotli o‘qituvchisining bazaviy tarif 
stavkalariga tenglashtirilsin.

9. Aholiga birlamchi tibbiy xizmatlarni yaqinlashtirish 
va fuqarolarni sifatli tibbiy xizmatlar bilan ta’min-
lash, kasalliklarni erta bosqichda aniqlash, shuningdek, 
bemorlarga qo‘shimcha qulayliklar yaratish maqsadida:

a) Sog‘liqni saqlash vazirligi (A.Inoyatov):
2023-yilda 30 ta oilaviy poliklinika, 110 ta oilaviy 

shifokor punkti va 520 tagacha ixcham mahalla tibbiyot 
punktlarini tashkil etish;

18-40 yoshli 12,6 million nafar aholini profilaktik 
ko‘rikdan o‘tkazish, 40 yosh va undan katta yoshdagi surunk-
ali kasalligi bo‘lmagan 6,3 million nafar aholini yurak qon-
tomir kasalliklari va qandli diabet, 3 million nafar aholini 
onkologik kasalliklarni erta aniqlash bo‘yicha skrining tekshi-
ruvlaridan o‘tkazish;

spinal mushak atrofiyasi bilan kasallangan 112 nafar 
bolani dori vositalari bilan ta’minlash;

250 nafardan ortiq zaif eshituvchi bolada koxlear 
implantatsiya operatsiyalarini o‘tkazish, shuningdek, bunday 
operatsiyalar o‘tkazilgan 132 nafar bolada nutq protsessor-
larini almashtirish choralarini ko‘rsin;

b) vaqtincha mehnatga layoqatsizlik varaqalari 
va boshqa tibbiy ma’lumotnomalarni berish bosqich-
ma-bosqich elektron shaklga o‘tkazilsin. Bunda:

vaqtincha mehnatga layoqatsizlik varaqalari va boshqa tib-
biy ma’lumotnomalarni berish Navoiy va Sirdaryo viloyatlarida 
– 2023-yil 1-iyuldan boshlab, Toshkent shahri, Tosh-
kent va Samarqand viloyatlarida – 2023-yil 1-oktabrdan 
boshlab, respublikaning boshqa hududlarida – 2024-yil 
1-yanvardan boshlab elektron shaklga o‘tkazilsin.

2024-yil 1-yanvardan boshlab vaqtincha 
mehnatga layoqatsizlik varaqalari va boshqa tibbiy 
ma’lumotnomalarni qog‘oz shaklda talab qilish taqiqlan-
sin;

v) 2023-yil 1-iyuldan boshlab Toshkent shahrida 

bosqichma-bosqich davlat tibbiy sug‘urtasi mexanizm-
lari joriy etilsin;

g) 2023-yil yakuniga qadar nogironligi bo‘lgan 
shaxslarni ambulator va statsionar sharoitda bepul 
tibbiy-ijtimoiy reabilitatsiya choralari bilan qamrab olish 
ko‘lami 30 ming nafarga yetkazilsin.

10. Aholi orasida yuqumli bo‘lmagan kasalliklarning oldini 
olish, sog‘lom turmush tarzini shakllantirish va jismoniy faollik 
darajasini oshirish maqsadida quyidagilarni nazarda tutuv-
chi “To‘g‘ri ovqatlanish va sog‘lom turmush tarzi” 
umummilliy harakati yo‘lga qo‘yilsin:

aholiga smartfon va mobil ilovalar yordamida o‘z 
sog‘lig‘i va ovqatlanishini nazorat qilishni o‘rgatish, to‘g‘ri 
ovqatlanish bo‘yicha mobil ilova yaratish;

bolalarga mo‘ljallangan nosog‘lom oziq-ovqat mahsulotlari 
va ichimliklar, bolalar oziq-ovqat mahsulotlari hamda ener-
getiklar, dori vositalari, biologik faol moddalar reklamasiga 
talab va cheklovlarni kuchaytirish;

ta’lim muassasalarida bolalar va yoshlar uchun tav-
siya etilmaydigan mahsulotlar, shu jumladan, tarkibida 
shakar, tuz, transyog‘lar miqdori yuqori bo‘lgan oziq-ovqat 
mahsulotlari, ta’m va rang beruvchi qo‘shimchalar ro‘yxatini 
tasdiqlash va ularning iste’molini kamaytirish;

mahalliy mahsulotlar turlaridan kelib chiqib, aholining 
har bir xavf guruhi va kasallik turlari uchun alohida-alohida 
sog‘lom ovqatlanishga qaratilgan tavsiyalarni ishlab 
chiqish;

yoshi, tana tuzilishi, turmush tarzi va kasalliklarga moyil-
ligidan kelib chiqib, bolalar, kattalar va keksalar uchun qisqa 
to‘g‘ri ovqatlanish bo‘yicha tavsiyalar, sog‘lom-
lashtirish mashqlari va gigiyena qoidalari to‘plamini 
yaratish;

ish joylarida xodimlarning jismoniy tarbiya bilan 
shug‘ullanishi va sog‘lom ovqatlanishi uchun zarur 
shart-sharoitlarni yaratish.

11. 2023-yil 1-apreldan boshlab O‘zbekiston Res-
publikasida mehnat faoliyatini amalga oshirish huquqiga doir 
tasdiqnoma amal qilish muddati davomida chet el fuqarolari 
xorijdan olib kelingan shaxsiy avtotransport vositasini olib 
chiqib ketish muddatini uzrli sabablarga ko‘ra 
o‘tkazib yuborganda, qonunchilik hujjatlarida belgi-
langan yig‘imni to‘lashdan ozod etilsin.

12. Tadbirkorlik sub’yektlarining huquqiy himoyasini 
yanada kuchaytirish maqsadida 2023-yil 1-iyuldan 
boshlab tadbirkorlik sub’yektlariga nisbatan yangi turdagi 
javobgarlik va jazo choralarini joriy etishga uch yillik mora-
toriy o‘rnatilsin.

Adliya vazirligi (A.Tashkulov) Bosh prokuratura (N.Yo‘ldo-
shev) bilan birgalikda bir oy muddatda savdo yoki xizmat 
ko‘rsatish qoidalarini buzganlik uchun jinoiy javobgarlikni 
ma’muriy yurisdiksiyaga o‘tkazish orqali bekor qilishni 
nazarda tutuvchi qonun loyihasini ishlab chiqsin va belgilan-
gan tartibda Vazirlar Mahkamasiga kiritsin.

13. Qishloq xo‘jaligini suv resurslari bilan barqa-
ror ta’minlash maqsadida 2023-yilda:

suv resurslarini boshqarishda uzluksiz tizimni yo‘lga 
qo‘yish hamda suvni tejaydigan raqamli texnologiyalarni joriy 
qilish hisobiga suvni yetkazib berishdagi tabiiy yo‘qotishlar 
hajmi 10 foizgacha kamaytirilishi;

qishloq xo‘jaligi yerlarini sug‘orish va baliq yetishti-
rish (o‘stirish) uchun foydalaniladigan suv hajmi bo‘yicha 
soliq stavkasini oshirish orqali suv solig‘i bo‘yicha 
tushumlarning bir qismi tumanlarda sug‘orish xizmatlarini 
rivojlantirish, ariq, zovur va kanallarni betonlashga yo‘naltirili-
shi ta’minlansin.

Suv xo‘jaligi vazirligi (Sh.Xamrayev) 2023-yil yakuniga 
qadar:

a) suv resurslarini boshqarishda raqamli texnologiyalarni 
keng joriy qilish, suv tejovchi texnologiyalardan foydalanish, 
zarur irrigatsiya va melioratsiya tadbirlarini o‘z vaqtida amalga 
oshirish orqali kamida 7 milliard metr kub suv iqtisod 
qilinishini hamda 300 ming gektar maydonda takroriy 
ekinlarni sug‘orishga yo‘naltirilishini ta’minlasin;

b) Iqtisodiyot va moliya vazirligi (Sh.Kudbiyev) bilan birga-
likda:

suvning hisobini ochiq-oshkora yuritish tizimini joriy etish 
maqsadida 13 mingta suv xo‘jaligi ob’yektlarini raqamlashtir-
ish bilan bog‘liq barcha xarajatlarni Davlat budjeti mablag‘lari va 
xalqaro moliya institutlari grantlari hisobidan moliyalashtirish;

16 ta yirik nasos stansiyalarini davlat-xususiy sheriklik 
asosida modernizatsiya qilish chora-tadbirlarini ishlab chiqib, 
tasdiqlash uchun kiritsin.

14. Adolat va qonun ustuvorligini mustahkam-
lash, inson huquq va erkinliklariga so‘zsiz rioya eti-
lishini ta’minlash borasida quyidagilarni nazarda tutuvchi 

qonun loyihalari belgilangan tartibda Oliy Majlis Qonunchilik 
palatasiga kiritilsin:

jinoyatlarni tergov qilish jarayonida “Xabeas korpus” 
institutini qo‘llash amaliyotini yanada kengaytirish maqsa-
dida tintuv o‘tkazish, telefon so‘zlashuvlarini eshitib turish va 
mulkni xatlashga sanksiya berish vakolatini prokuror-
lardan sudlarga o‘tkazish;

jinoyat ishini sudlarga ayblov xulosasi (ayblov dalolat-
nomasi) va himoyachi fikri bilan birga taqdim etish 
tartibini joriy etish;

advokatlik faoliyati bilan shug‘ullanish huquqini beruvchi 
litsenziyani olish uchun yuridik mutaxassislik bo‘yicha kami-
da ikki yillik ish stajiga ega bo‘lish talabini bekor 
qilish.

Oliy sud (B.Islamov), Adliya vazirligi (A.Tashkulov) va Bosh 
prokuratura (N.Yo‘ldoshev) mazkur bandda nazarda tutilgan 
masalalar bo‘yicha tegishli qonunlar loyihalarining 
Davlat dasturida belgilangan muddatlarda ishlab 
chiqilib, kiritilishini ta’minlasin.

15. Yo‘l harakati xavfsizligini ta’minlash sohasini “shahar 
avtomobillar emas, balki piyodalar uchun” g‘oyasi 
asosida isloh qilish maqsadida:

a) 2023-yil 1-apreldan boshlab Toshkent va Nukus 
shaharlarida hamda viloyatlar va tumanlarning markazlarida 
transport vositalari harakatlanishining eng yuqori tezligi 
soatiga 70 kilometrdan 60 kilometrgacha tushirilsin;

b) 2023-yil 1-dekabrdan boshlab transport vosita-
sining egasiga transport vositasini boshqarish huquqi o‘tkazil-
gan shaxs bilan birgalikda tegishli huquqni belgilovchi hujjatni 
(ishonchnoma va boshqalar) taqdim etgan holda, davlat yo‘l 
harakati xavfsizligi xizmati organlarini transport vositasini 
boshqarish huquqini o‘tkazganligi haqida xabardor 
qilish huquqi berilsin.

Bunda, xabarnoma olingan kundan boshlab vakolatli 
organ tomonidan Yo‘l harakati xavfsizligi xizmatining 
Yagona avtomatlashtirilgan axborot-tahlil tizimiga 
tegishli o‘zgartirishlar kiritish hamda ushbu transport 
vositasida sodir etilgan yo‘l harakati qoidalari buzilgan-
ligi uchun boshqarish huquqi o‘tkazilgan shaxsga 
nisbatan ma’muriy bayonnoma rasmiylashtirish 
tartibi joriy etilishi belgilansin.

16. Adliya vazirligi, “Taraqqiyot strategiyasi” markazi va 
“Yuksalish” umummilliy harakati:

Davlat dasturi amalga oshirilishining borishini tizimli 
monitoring qilish, uni sifatli va o‘z vaqtida bajarish 
uchun qo‘shimcha choralar ko‘rish bo‘yicha tavsiyalarni ishlab 
chiqsin;

Davlat dasturida nazarda tutilgan normativ-huquqiy hujjat-
lar loyihalarining sifatli va o‘z vaqtida ishlab chiqilishi 
hamda kelishilishida amaliy yordam ko‘rsatib borsin;

Davlat dasturini amalga oshirish yakunlariga bag‘ishlangan 
axborot-tahliliy sharhlarni tayyorlash, ularni xorijiy 
tillarda e’lon qilish va keng tarqatishni ta’minlasin;

monitoring natijalari to‘g‘risidagi axborotni har 
oyda 2022–2026-yillarga mo‘ljallangan Yangi O‘zbekis-
tonning taraqqiyot strategiyasini amalga oshirish bo‘yicha 
respublika komissiyasiga kiritib borsin.

17. Axborot va ommaviy kommunikatsiyalar agentligi 
(A.Xodjayev), O‘zbekiston Milliy teleradiokompaniyasi (A.Xad-
jayev) va O‘zbekiston Milliy axborot agentligi (A.Ko‘chimov) 
muntazam ravishda Davlat dasturining maqsad va vazifalari, 
shu jumladan, mashhur davlat arboblari, tajribali 
siyosatshunos, huquqshunos, iqtisodchi va bosh-
qa mutaxassislar ishtirokida keng sharhlab borilishini 
hamda uning mazmun-mohiyati jamoatchilikka tushuntirilishini 
ta’minlasin.

18. Mazkur Farmon ijrosini samarali tashkil qilishga mas’ul 
va shaxsiy javobgar etib vazirliklar va idoralar rahbar-
lari, Qoraqalpog‘iston Respublikasi Vazirlar Ken-
gashi Raisi, viloyatlar va Toshkent shahri hokimlari 
belgilansin.

Farmon ijrosini muhokama qilib borish, ijro uchun mas’ul 
tashkilotlar faoliyatini muvofiqlashtirish va nazorat qilish 
2022–2026-yillarga mo‘ljallangan Yangi O‘zbekis-
tonning taraqqiyot strategiyasini amalga oshirish 
bo‘yicha respublika komissiyasiga yuklansin.

Amalga oshirilgan chora-tadbirlar to‘g‘risida har chor-
akda O‘zbekiston Respublikasi Prezidentiga axborot kiritib 
borilsin.

O‘zbekiston Respublikasi
Prezidenti            SH.MIRZIYOYEV

Toshkent shahri, 
2023-yil 28-fevral

O‘zbekiston Respublikasi Prezidentining
F A R M O N I

2022-2026-YILLARGA MO‘LJALLANGAN YANGI O‘ZBEKISTONNING 
TARAQQIYOT STRATEGIYASINI “INSONGA E’TIBOR VA SIFATLI TA’LIM YILI”DA 

AMALGA OSHIRISHGA OID DAVLAT DASTURI TO‘G‘RISIDA

(Davomi. Boshlanishi 1-sahifada).

Qishloqda dang‘illama hovli-joyi, avto-
mashinasi, yashash uchun yetarli shart-sharoiti 
bo‘lsa-da, elektr, gaz muammosi sabab uyiga 
qaytishni istamayapti. Buning ustiga qishloq-
da ish yo‘qligi ham yoshlarning xorijga chiqib 
ketishiga sabab bo‘lmoqda.

Bugun hukumatimiz oldida turgan ulkan 
muammolardan biri – ishsizlikka qarshi ku-
rashishdir. To‘g‘ri, bu borada ma’lum ishlar 
qilinyapti. Masalan, birinchi ekindan bo‘shagan 
yerlar ishsiz aholi qatlamiga foydalanish uchun 
berilyapti, ba’zilar kasbga o‘qitilyapti, ayrimlar-
ga subsidiya asosida ish qurollari olib berilyapti 
va hokazo. Ammo bu harakatlar ham ishsizlikni 
kamaytira olgani yo‘q.   

Insonga e’tibor – imtiyoz emas, aslida 

mas’uliyatdir. Prezidentimiz Shavkat Mirziyo-
yev odamlarni rozi qilish haqida ko‘p gapiradi. 
Odamlarni rozi qilish uchun har bir soha vakili 
vijdonan mehnat qilishi, qo‘lidagi bor imkoni-
yatini ishga solib, aholining turmushi farovon 
bo‘lishiga hissa qo‘shishi lozim. Har kim o‘z 
kasbiga mas’uliyat bilan yondashsa, odamlar-
ning og‘irini yengil qilishga harakat qilsa, muam-
molar o‘z-o‘zidan yechim topadi. 

Aslida insonga e’tibor har kuniga mas’uliyat-
dir. Masalan, xorijiy mamlakatlarida shifokorga 
murojaat qilmoqchi bo‘lsangiz, avval qabuliga 
yozilasiz. Huquqshunos maslahati kerak bo‘lsa, 
qabuliga yozilib, kelishilgan vaqtda borishingiz 

kerak. Boshqa tashkilotlarga ham rahbarning 
qabul kunida borishingiz talab etiladi. Bunda siz 
vaqt yo‘qotmaysiz, ham boradigan manzilingizda 
sizni kutishadi.  Xo‘sh, bizda-chi? 

Yaqinda bir tanishim aytib qoldi: “Samar-
qanddagi (nomini keltirmadik) oliy ta’lim muas-
sasasi rektoriga yaqinlashib bo‘lmas ekan. Bir 
necha bor uchrashmoqchi bo‘ldim, ammo atro-
fidagilar yo‘latishmadi”. Savol tug‘iladi, rektor 
fuqarolarni qabul qilmaydimi? Masalan, rektorga 
murojaat qilmoqchi bo‘lgan talabaning ota-onasi 
nima qiladi? Yoki boshqa masalada kelganlar 
dardini aytolmasdan ketadimi? Balki rektorlar 
ham sayyor qabul o‘tkazishi kerakdir?

Insonga e’tibor yilida balandparvoz gaplar 
emas, oddiy insonga e’tiborni ko‘rsatib beri-
shimiz kerak. Masalan, xorijda mehmonxonada 
menejer bo‘lib ishlaydigan dugonam aytib qoldi: 
“Biz har bir kelgan mehmonni qachon uyqudan 
turishi, nonushtaga nima iste’mol qilishi, sevimli 
mashg‘uloti, qanday xonada turishni istashi kabi 
ma’lumotlarni o‘zimiz uchun yig‘amiz. O‘sha 
mehmon o‘n yildan keyin mehmonxonamizga 
kelsa ham u haqdagi ma’lumotlar orqali sifatli 
xizmat ko‘rsatishga harakat qilamiz”. Kechirasiz, 
bizning qaysi mehmonxonamizda shunday xiz-
mat bor? To‘g‘ri, turizmni rivojlantirish bo‘yicha 
ko‘p sa’y-harakatlar qilinyapti, ammo hali bu 

darajada xizmat ko‘rsatish yo‘lga qo‘yilmagan. 
Bizda hatto jahon standartiga javob beradigan 
mehmonxona xizmatchilari yo‘q ekan. Yaqinda 
eshitib qoldim, ba’zi to‘rt, besh yulduzli yangi 
mehmonxonalarimizga chet eldan ishchi olib 
kelishayotganmish.  

Yana bir gap. Bilasiz, bizda Janubiy Koreya-
ga ishlash uchun ketadigan yoshlar talaygina. 
Janubiy Koreya davlatiga ishga ketadiganlar 
to‘ldiradigan anketada “Namoz o‘qiysizmi?” 
degan joyi bor ekan. Agar ishchi “ha” degan 
javobni belgilasa, unga ish jarayonida besh 
mahal ibodati uchun ruxsat berilar ekan. Mana 
buni insonga e’tibor desa bo‘ladi. Savol tug‘ila-
di, bizda ishga kiruvchilar to‘ldiradigan anketada 
“Namoz o‘qiysizmi?” degan punkt bormi? 

Mulohaza o‘zingizdan, azizlar.
Xurshida ERNAZAROVA.

INSONGA E’TIBOR IMTIYOZ EMAS

Viloyatimizda har yili ko‘p tarqaladigan va g‘allaga zarar yetkazadi-
gan begona o‘tlar raygras, yulduzo‘t, yovvoyi so‘li, jag‘-jag‘, g‘umay, 
ajriqdir. Ularni yo‘qotish uchun klasterlar, fermer-dehqon xo‘jaliklari 
g‘alla ekin maydonlarida mutaxassislarimiz tomonidan 2-3 yil kuza-
tuv olib boriladi. Begona o‘t urug‘lari va zararkunandalar g‘umbaklari 
zichligini aniqlash natijalariga asoslanib, gerbitsidlar, insektitsidlar va 
fungitsidlar zaxirasi yaratilmoqda. Kimyoviy preparatlarni ko‘r-ko‘rona 
zaxira qilish yaramaydi. Buning uchun o‘simliklarni himoya qilish muta-
xassisi bilan maslahatlashib, sinovdan o‘tgan, O‘zbekistonda ishlatilishi-
ga ruxsat etilgan preparatlarni tanlab olish zarur. 

Biz uchun “Tonik”, “Yevrotonik”, “Yevrostar”, “Entoran”, “Entostar 
plyus”, “Ximiron” “Tribenuron metil”, “Fluroksipir” kabi gerbitsidlar 
samarali hisoblanadi. 

G‘allani bahorgi oziqlantirish g‘allachilikdagi eng muhim agrotex-
nik tadbirlardan hisoblanadi. Fevralda g‘alla maydonlarini bahorgi 
azotli o‘g‘itlar bilan oziqlantirish zarur. Shundan kelib chiqib, azotli 
o‘g‘itlar yillik me’yorining 40 foizi, tavsiya qilinadi. Oziqlantirilgan 
g‘alla maydonlarini gektariga 600-700 metr kub me’yorda sharbat 
usulida sug‘orish samaradorlikni oshiradi.

B.FAYZULLAYEV,
O‘simliklar karantini va himoyasi ilmiy-tadqiqot instituti 

Samarqand mintaqaviy filiali direktori,
Q.TURSUNOV,

kichik ilmiy xodim.

Respublikamizda anomal sovuqdan so‘ng yana havo iliy boshladi. 
Maydonlarda g‘alladan ko‘ra begona o‘tlarning rivojlanishi tezlash-
di. Tuproq haroratining 2-4 darajaga pasayishi g‘alla rivojlanishiga 
to‘sqinlik qiladi. Begona o‘tlar g‘allaga berilgan suv va ozuqaga 
30/70 nisbatda sherik bo‘ladi. Eng yomoni, begona o‘tlar ildizidan 
xolin va blastoxolin kimyoviy moddalari ajratib chiqaradi. Bu modda-
lar ta’sirida g‘alla o‘sishdan orqada qoladi. Bundan tashqari, fotosin-
tez jarayonini izdan chiqarib, g‘allaning yotib qolishiga sabab bo‘ladi. 
Begona o‘t ta’sirida 15 dan 50 foizgacha hosil yo‘qotilishi mumkin.

A.Qalandarov 
1945-yil 5-martda 
Paxtachi tumani 
Saroy mahallasida 
tug‘uldi. Qishlog‘ida-
gi maktabni bitirib, 
Samarqand gidro-
melioratsiya texniku-
miga o‘qishga hujjat 
topshirdi. 1963-yilda 
uni tamomlagan yosh 
mutaxassis Ishtixon va 
Narpay tumanlaridagi 
suv xo‘jaligi tarmo-
qlarida ishladi. Keyinchalik o‘zi tug‘ilib o‘sgan (sobiq Karl 
Marks nomli) xo‘jalikda gidrotexnik, bosh hosilot, boshqaruv 
raisi bo‘lib ishladi. Shu orada Samarqand qishloq xo‘jalik 
institutining agronomiya fakultetini sirtdan o‘qib tugatdi. 
Bu vazifalarda ishlab, xo‘jalikning yuksalishiga katta hissa 
qo‘shdi. Qishloqlar obod bo‘ldi. Yerning meliorativ holatini 
yaxshilash maqsadida 4 ta suv nasosi o‘rnatildi. Madaniyat 
uyi, o‘yingoh, tibbiyot punkti ishga tushirildi, 500 o‘rinli klub 
qurildi.

1989-yilda sobiq ittifoq xalq deputatligiga saylangan 
A.Qalandarov sirdaryolik deputat T.Qirg‘izboyeva bilan 
Prezident I.Karimovga SSSR Ministrlar Soveti raisi N.Rij-
kovga respublikadagi ayrim muammolar bo‘yicha murojaat 
qilsak, qanday bo‘larkan, deb maslahat so‘radi. Prezident 
tavsiyasi bilan N.Rijkov o‘zbekistonlik 7 nafar depu tatni 
qabul qildi. Shunda A.Qalandarov O‘zbekistonda birorta 
quvur ishlab chiqarish zavodi yo‘qligini, o‘zimiz yetishtirgan 
kunjaraga egalik qilolmayotganliklarini bayon qildi.

Ertasi kuni s’yezdda so‘zga chiqib, paxta tannarxining 
pastligi, aholi jon boshiga O‘zbekistonda qishloq xo‘jalik 
mahsulotlari ishlab chiqarish kamligi, ayollar o‘rtasida 
kamqonlik va bolalar o‘limi yuqoriligi haqida gapirdi.

Keyinchalik Bekobodda quvur uchun listlar ishlab 
chiqariladigan, kunjara ham xo‘jaliklarning o‘zida qoladi-
gan bo‘ldi.

A.Qalandarov 1990-yildan 1994-yilgacha Paxtachi 
tumani ning birinchi rahbari bo‘lib ishladi. Bu davrda 
o‘nlab yangi maktab, QVP va boshqa ob’yektlar qurildi. 
Tuman aholisi Damxo‘janing toza ichimlik suvidan bahra-
mand bo‘ldi. Ziyovuddin shaharchasida 4 ta ikki qavatli 
uy, avtovokzal, sut-moy zavodi qad rostladi. Konserva 
zavodi va terini qayta ishlash, avtokorxona qurilishlariga 
ham A.Qalandarov bosh-qosh bo‘ldi.

Abduhakim aka viloyat hokimi ning o‘rinbosari, keyin-
chalik Xayrobod qishloq fuqarolar yig‘ini raisi bo‘lib ishladi. 
Nafaqaga chiqqach, “Adolat” fermer xo‘jaligini tashkil etib, 
tumandagi namunali xo‘jaliklardan biriga aylantirdi. Turmush 
o‘rtog‘i Adolat aya bilan 7 nafar farzandni tarbiyalab, voyaga 
yetkazdi. 

2017-yil 20-martda vafot etgan Abduhakim Qaland-
arovning hali orzulari ko‘p edi. Farzand va nabiralari u bosh-
lagan ishlarni davom ettirib, “Adolat” ko‘p tarmoq li fermer 
xo‘jaligi qoshida g‘isht ishlab chiqaruvchi korxona tashkil 
etildi. Bugungi kunda bu korxonada Abduhakim boboning 
nabiralari bilan birga 30 ga yaqin yoshlar ish bilan band.

Izzatulla NORQUVVATOV. 

Noto‘g‘ri ovqatlanish sababli 
eng yuqori o‘lim darajasi bo‘yicha 
O‘zbekis ton yetakchi bo‘ldi. Qayd 
etilishicha, mamlakatimizda noto‘g‘ri 
ovqatlanish oqibatida har 100 ming 
kishidan 394 kishi hayotdan ko‘z 
yumgan. Bu ko‘rsatkich so‘ng-
gi o‘rinda turgan Ispan xalqi ning 
ko‘rsatkichiga nisbatan 9,1 marta 
ko‘pdir.  

Insonlar noto‘g‘ri ovqatlanish 
deganda salomatlik uchun zararli 
bo‘lgan mahsulotlardan tiyilish 
yoki ularning iste’molini kamay-
tirishni tushunishadi. Albatta, bu 
juda muhim hisoblanadi. Ammo 
bu qarashlarga qo‘shimcha 
ravishda ozuqaviy mahsulotlarni 
iste’mol qilish ketma-ket ligiga 
ham e’tibor qaratish lozimligini 
unutmasligimiz kerak.  

Xalqimiz ovqatlanish vaqtida 
asosiy ovqat mahsulotidan keyin 
shirinliklar iste’mol qilish, meva-
lar yeyish, choy, gazli ichimliklar, 
sharbatlar yoki suv ichishni odatga 
aylantirganligi sir emas. Bu kabi 
odatlar noto‘g‘ri ekanligining tibbiy 
jihatlarini sodda tilda tushuntirishga 
harakat qilamiz.

Ovqat iste’mol qilingandan keyin 
oshqozonda hazm bo‘lmaydi, balki 
hazm bo‘lish uchun tayyor holat-
ga keltirilib, ichaklarga o‘tkaziladi. 
Hazmga tayyor bo‘lish tezligiga ko‘ra 
ichaklarga o‘tish vaqti ham turli 
davomiylikka ega. Suv osh qozonga 
tushganidan keyin vujud harora-
ti darajasida isiydi va ichaklarga 
o‘tadi. Keyingi o‘rinlarda mevalar, 
shirinliklar, suyuq ovqatlar, quyuq va 
hazm bo‘lishi qiyin bo‘lgan ovqatlar 

ketma-ketligida ichaklarga o‘ta-
di. Mana shu xususiyati dan kelib 
chiqib, ovqatlanishni eng avval suv 
va suyuqliklarni iste’mol qilishdan 
boshlash lozim. Keyin esa meva yoki 
shirinliklarni iste’mol qilish tavsiya 
etiladi. Bu o‘rinda bittasini tanlash 
maqsadga muvofiqdir. Bulardan ke-
yin suyuq ovqat va quyuq ovqatlarni 
iste’mol qilish ketma-ketligiga amal 
qilishni tavsiya etamiz. Ikki turli taom 
yeyilayotgan bo‘lsa, avval yengil va 
suyuq taom, keyin og‘ir va quyug‘ini 
yeyish kerak bo‘ladi.

Xo‘sh, bu ketma-ketlikning buzi-
lishi qanday oqibatlarga olib kelishi 
mumkin?

Aytaylik, go‘sht, tuxum, pishloq 
kabi oqsilli, oshqozonda uzoq vaqt 
turadigan taomlardan keyin meva 
iste’mol qilindi. Bu mevalarning 
oshqozon va ichaklarda gi oda-
tiy harakat tezligiga jiddiy ta’sir 
ko‘rsatadi. Bu vaqtda mevalar 
parchalanib, o‘zidan ko‘p miqdorda 
gaz hosil qiladi. Natijada oshqozon 
va ichaklarda  gaz to‘planib, bo-
simni oshiradi hamda ichaklarning 
kengayishiga sabab bo‘ladi. Inson-
larda kekirish, qorin dam bo‘lishi, 
qabziyat kabi dispeptik belgilarni 
yuzaga chiqaradi. Oshqozonda 
uzoq vaqt bosimning yuqori bo‘lishi 
qizilo‘ngach va oshqozon o‘rtasi-
dagi sfinktur, ya’ni yopib turuvchi 
mushaklar ishining buzilishiga olib 
keladi. Oqibatda esa oshqozonning 
kislotali mahsulotlari qizilo‘ngachga 
tushib, jig‘ildon qaynashiga sabab 
bo‘ladi va keyinchalik qizilo‘ngach 
yallig‘la nishini chaqiradi.   

Taomdan keyin suv ichilsa, suv 

ichaklarga o‘ta olmaydi, oshqo-
zonning kengayishiga, oshqozon 
kislotasining tarqa lib, zaiflashishi-
ga, hazmning cho‘zilishiga sabab 
bo‘ladi. Oqibatda ovqat mahsuloti 
oshqozonda uzoq vaqt turib qola-
di va oshqozonda kislota ishlab 
chiqarishni tezlashtiradi. Ovqatlanish 
tartibining bunday buzilishi doimiy 
takrorlanadigan bo‘lsa, kislota ko‘p 
ishlab chiqarilishi odat tusiga kiradi. 
Oshqozonda kislota ishlab chiqaril-
ishining tezlashishi gastrit, duodenit, 
xolesistit, pankreatit, oshqozon va 
o‘n ikki barmoq ichak yara kasalligi 
kabi xastaliklarni yuzaga keltiradi.   

Taomdan 1,5–3 soat keyin suv 
ichish to‘g‘ri bo‘ladi. Zotan, 1,5–3 
soat keyin oshqozonning hazmi 
tugayotgan payt tananing suv talab 
qilishi normal holat bo‘lib, bu suv 
ichishning ayni vaqti hi soblanadi. 

Taom quruq bo‘lsa, chaynab yutil-
gan har luqmadan so‘ng bir yutum 
suv ichish ning zarari yo‘q. Xohlaganlar 
taomdan keyin bir qultum suv ichish-
lari mumkin.

Oddiygina ko‘ringan mana 
shu tartib xalqimiz orasida keng 
tarqalgan kasalliklarning oldini 
olishga va salomatlikni saqlash-
ga yordam beradi. Aynan bizning 
xalqimiz uchun odat tusiga kirgan, 
taomlanishdan keyingi meva yey-
ish, choyxo‘rlik qilish kabi odat-
lardan tiyilish lozim. 

Saodat YARMUHAMEDOVA, 
SamDTU ichki kasalliklar 
propedevtikasi kafedrasi 

mudiri, dotsent, 
Suvon YARMATOV, 
kafedra assistenti.

Xotira uyg‘onsa, go‘zaldir

Ezgu ishlarga 
baxshida umr

Umr o‘tkinchi. Bu dunyoda insondan 
faqat yaxshi nom va ezgu amallar qoladi. 
O‘zgalardan yordamini ayamagan fidoyi 
insonlarning nomlarini hurmat bilan tilga 
olamiz. Paxtachilik Abduhakim Qalan darov 
ana shunday go‘zal fazilatlari bilan el 
mehrini qozongan insonlardan edi.

SHAHAR 

SHIFOXONASI 
nihoyat o‘z nomiga 
munosib bo‘ldi

Aholi orasida "gorbolnitsa" deb ataluvchi, 
Samarqand shahar tibbiyot birlashmasi 
markaziy shifoxonasiga ko‘pchilikning ishi 
tushgan. Axir issiq jon isitmasiz bo‘lmay-
di, qolaversa, samarqandliklarning asosiy 
shifoxonasi shu bo‘lgani tufayli bu yerga 
kelishga maj bur bo‘lib, davolanayotgan-
lar ko‘p. Bundan besh-olti yil avval ushbu 
shifoxonaga faqatgina malakali shifokorlar 
borligi uchungina borishardi odamlar. Gap 
shundaki, o‘tgan asrning olis yillarida quril-
gan binolar eski, zax, palatalar ham ko‘proq 
mahbuslar saqlanadigan joyga o‘xshardi. 
Shifoxonada yotib davolanadigan bemor 
tugul sog‘ odamning ta’bi xira bo‘lar, bu esa 
tibbiy xizmatning sifatiga ham ta’sir ko‘rsat-
may qolmasdi. 

Yaqinda qarindoshlarimizdan biri ushbu muassasada 
davolanayotgan ekan, xabar olishga bordim. To‘g‘risi, ilgarigi 
allaqanday yoqimsiz hidi bor, kulrang palatalardan asar ham 
yo‘q. Toza-ozoda xonalar, oshxona, yangi krovatlar, talabga 
javob beradigan sanitariya xonalari… Har bir bemorga bir xil, 
qulay kiyim. Xullas, o‘zgarishlar katta.

- Shifoxonadagi binolarning biri o‘tgan asrning 80-yillari-
da qurilgan bo‘lsa, yana biri 60-yillarda, 30-yillarda qurilgan 
bino ham mavjud edi, - deydi Samarqand shahar tibbiyot 
birlashmasi boshlig‘i Ahmadjon Bobo jonov. – Yog‘ingarchilik 
paytida bu binolar tomidan chakka o‘tib, ovora qilardi, kapital 
ta’mirga muhtoj edi hammasi. Ishonasizmi, hatto operatsiya 
paytida ham tomdan suv tomib turgan paytlar bo‘lardi. Keyingi 
to‘rt-besh yil ichida mazkur binolar bosqichma-bosqich kapital 
ta’mirdan chiqarildi, zamonaviy jihozlar bilan ta’minlandi. 

Bemorlarni davolash uchun barcha laboratoriya jihoz-
lari, zarur uskunalar mavjud. Kompyuter tomografiyasi 
orzuimiz edi, o‘tgan yili budjet mablag‘lari hisobidan 3,5 

milliard so‘mga ushbu asbob ham keltirilib, endilikda be-
morlarni boshqa tibbiyot muassasasiga jo‘natishga hojat 
qolmadi. Bugungi kunda shifoxonamizda 500 ga yaqin 
jarrohlik amaliyoti bajarilmoqda. Ular orasida kam invazivli 
operatsiyalar soni tobora ortib bormoqda.

Sifatli tibbiy xizmat  albatta, tajribali shifokor, professional 
muolajalar va yaxshi sharoitga bevosita bog‘liq. Samarqand-
liklar nihoyat bugun o‘z shifoxonasida shunday sharoitda 
davolanish imkoniga ega.

G.MO‘MINOVA.

2023-yil hosili uchun viloyatimizda 108 ming 155 
gektar maydonda ekilgan kuzgi g‘alla to‘liq unib 
chiqqan va rivojlanish jarayonida turibdi. 

G‘allachilik: 

Shu kunning yumushlari

REKLAMA, E’LONLAR, BILDIRISHLAR / Gazetamiz haftada  uch marta - seshanba, payshanba va shanba kunlari chop etiladi / Gazetada chop etilayotgan reklama va e‘lonlar tezkor, samarali va hamyonbop / MUROJAAT UCHUN TELEFON: 66-233-91-56

T/r Lavozimlar va fanlar nomi
O‘rinlar

soni

1 O‘simlikshunoslik va meva-sabzavotchilik kafedrasi katta o‘qituvchisi (o‘simlikshunoslik) 1

2 O‘simlikshunoslik va meva-sabzavotchilik kafedrasi katta o‘qituvchisi (seleksiya va urug‘chilik) 1

3 Agrokimyo, tuproqshunoslik va o‘simliklar himoyasi kafedrasi assistenti (agrokimyo va tuproqshunoslik) 1

4
Iqtisodiyot, barqaror qishloq xo‘jaligi va raqamli texnologiyalar kafedrasi katta o‘qituvchisi (qishloq xo‘jaligi ishlab 

chiqarishi iqtisodiyoti)
1

5
Iqtisodiyot, barqaror qishloq xo‘jaligi va raqamli texnologiyalar kafedrasi katta o‘qituvchisi (iqtisodiyotda axborot 

kommunikatsion texnologiyalar)
1

6 Qishloq xo‘jaligi mahsulotlarini qayta ishlash va mexanizatsiyalash kafedrasi professori (chorvachilik) 1

7 Fundamental fanlar kafedrasi assistenti (fizika) 1

TOSHKENT DAVLAT AGRAR UNIVERSITETI SAMARQAND FILIALI
yuqori malakali professor-o‘qituvchilarni quyidagi kafedralardagi lavozimlarga tanlov asosida

ISHGA TAKLIF ETADI

Hujjatlar (direktor nomiga ariza, pasport nusxasi, ma’lumotno-
ma-ob’yektivka, 2 dona 3x4 sm. o‘lchamdagi fotosurat, tasdiqlangan 
ilmiy va uslubiy ishlar ro‘yxati, diplomlaridan nusxalar, so‘nggi 3 yilda 
malaka oshirganligi to‘g‘risidagi hujjat nusxalari) matbuotda e’lon 
chiqqan kundan boshlab, bir oy muddatgacha qabul qilinadi. 

Nomzodlar zamonaviy pedagogik va axborot texnologiyalarini yaxshi 
o‘zlashtirgan bo‘lishi shart. Ilmiy daraja va unvonga ega bo‘lish, chet 

tilini yaxshi o‘zlashtirganlik tanlovda ustunlik beradi.
Tanlovda qatnashishni xohlovchilar batafsil ma’lumot olish uchun 

filialning xodimlar bo‘limiga murojaat qilishlari mumkin.
Manzilimiz: Oqdaryo tumani Dahbet qo‘rg‘oni, Amir Temur 

ko‘chasi, 7-uy.
Telefonlar: +99893-780-24-84, +99893-231-13-26.

FILIAL MA’MURIYATI.

DA’VOLAR BO‘LSA...
Urgut tumanidagi “SADRI BIZNES 

SERVIS ZSS” mas’uliyati cheklan-
gan jamiyati (STIR: 310015884) o‘z 
ustav fondini 1 975 000 000 (bir 
milliard to‘qqiz yuz yetmish besh 
million) so‘mdan 48 262 472 (qirq 
sakkiz million ikki yuz oltmish ikki 
ming to‘rt yuz yetmish ikki) so‘mga 
kamaytirmoqda.

Shu munosabat bilan unga bildirila-
digan barcha da'volar gazetada e’lon 
chop etilgach, bir oy davomida qabul 
qilinadi.

Manzil: Urgut shahri “Do‘stlik” 
MFY, Pochvon ko‘chasi.

* * *
Samarqand shahrida xususiy amali-

yot bilan shug‘ullanuvchi notarius Qur-
bonov Rustam Rahimqulovich notarial 
idorasida marhum Sharipov Sobirjon 
Xolmurodovichga (2022-yil 27-iyulda 
vafot etgan) tegishli mol-mulk uchun 
meros ishi ochilmoqda. Shu munosabat 
bilan merosxo‘rlarning Qurbonov Rus-
tam Rahimqulovich notarial idorasiga 
murojaat etishlarini so‘raymiz.

Manzil: Samarqand shahri Buyuk 
Ipak yo‘li ko‘chasi, 41/100-uy.

* * *
Jomboy tumanida xususiy amali-

yot bilan shug‘ullanuvchi notarius 
Mamatqulov Otabek Bolbekovich notari-
al idorasida marhum Xo‘jayorova Nigara 
Karimovnaga (2022-yil 8-mayda vafot 
etgan) tegishli mol-mulk uchun meros 
ishi ochilmoqda. Shu munosabat bilan 
merosxo‘rlarning Mamatqulov Otabek 

Bolbekovich notarial idorasiga murojaat 
etishlarini so‘raymiz.

Manzil: Jomboy tumani Saroy 
ko‘chasi, 15-uy.

* * *
BEKOR QILINADI

Samarqand shahridagi “KAMO-
LOT” mahalla fuqarolar yig‘inining 
dumaloq muhri yo‘qolganligi sababli 
bekor qilinadi.

* * *
TOPGANGA MUKOFOT!

Samarqand viloyat ichki ishlar bosh-
qarmasidan 2017-yilda Tagayev Akmal-
jon Sayitkulovichga berilgan pensiya 
guvohnomasi, Tagayev Akmaljon Sayit-
kulovichning haydovchilik guvohnomasi 
(AB 718380, 2011-yil 7-iyunda beril-
gan), haydovchilik guvohnomasi talloni 
(O‘zR 1902380) hamda Tagayev Ak-
maljon Sayit kulovichga qarashli davlat 
raqami 30 Y 104 AB bo‘lgan “HOWO 
ZZ3257N3847A” rusumli avtotransport 
vositasining texnik pasporti (2022-yil 
23-noyabrda berilgan) Samarqand shahri 
Gagarin ko‘chasi hududida tushirib qoldi-
rilgan. Ushbu hujjatlarni topganlardan mu-
kofot evaziga qaytarishlarini so‘raymiz.

Telefon: +99893-341-85-86.

Samarqand davlat tibbiyot uni-
versiteti ma’muriyati va kasaba 
uyush ma qo‘mitasi universitet bo-
lalar stomatologiyasi kafedrasi mudiri 
Rustam Rahimberdiyevga opasi
Nazira aya RAHIMBERDIYEVAning
vafoti munosabati bilan hamdardlik 
bildiradi.

Ovqatdan keyin meva yesa bo‘ladimi?
“Daily Mail” internet sayti tomonidan berilgan xabarga 
ko‘ra, Germaniyadagi Fridrix Shiller nomidagi universitet 
olimlari noto‘g‘ri ovqatlanish sabab yuz beradigan o‘lim 
holatlari darajasi bo‘yicha mamlakatlar reytingini tuzish-
gan. Tadqiqot 1990-yildan 2016-yilgacha bo‘lgan davrd-
agi ma'lumotlarga asoslangan. 



MATBUOT UYI

MUASSIS: Samarqand viloyati hokimligi

MANZILIMIZ: 140100, Samarqand shahri, Ulug‘ Tursunov ko‘chasi, 80-uy, Matbuot uyi.

Gazeta «Zarafshon» tahririyatining 

kompyuter bo‘limida sahifalandi. 

«Noshir lux» MCHJ 

bosmaxonasida chop etildi.

Korxona manzili: Samarqand 

shahri, Spitamen ko‘chasi, 270-uy. 

Bosishga topshirish vaqti: 

soat 18:30 da. 

Bosishga topshirildi: 

soat 19:00
Sotuvda 

narxi kelishilgan holda

Saytimizga o‘tish uchun 
QR-kodini telefoningiz 

orqali skaner qiling

Gazeta haftaning seshanba, payshanba va shanba kunlari chiqadi.

Bosh muharrir: Farmon TOSHEV

Navbatchi muharrir: 

G‘.HASANOV.

Navbatchi: 

O‘.XUDOYBERDIYEV.

Sahifalovchi: 

B.ABDULLAYEV.

QABULXONA: (66) 233-91-51, REKLAMA VA E’LONLAR:  (66) 233-91-56 
BO‘LIMLAR:   (66) 233-91-57, 233-91-58, 233-91-59, 233-91-61

С АМАРКАНДСКИЙ
ЕСТНИКВ

Gazeta O‘zbekiston matbuot va axborot agentligining Samarqand viloyat boshqarmasida 
2012-yil 30-martda  09-01 raqam bilan ro‘yxatga olingan. Nashr 100. Indeks 438. 
17 566 nusxada chop etildi. Buyurtma 115. Hajmi 2 bosma taboq, bichimi A-2

4 Menda fikr bor 2023-yil 2-mart, 
payshanba

Yaqinda bir qarindoshimiz televideniye orqali rekla-
ma qilinayotgan dorini ichayotganini aytgandi. Tabiiy 
mahsulotlar yog‘idan va boshqa qo‘shimchalardan 
tayyorlangan ushbu biologik faol qo‘shimcha shunday 
reklama qilinganki, go‘yoki barcha dardlarga davo, 
mo‘’jizaviy xususiyatlarga egaday tasvirlangan. Bir 
nechta surunkali xastaliklari mavjud qarindoshimiz 
kabilar uchun esa bunday reklamalar naq inoyatday 
tuyuladi va darhol undan xarid qilib, barcha dardlardan 
forig‘ bo‘lishni istashadi. 

Afsuski, oradan ko‘p o‘tmay, shundog‘am qator surunkali xastaliklari 
mavjud ayolda yana bir dard qo‘zg‘aldi. O‘txaltasidagi mayda toshlar 
qadalib qolibdi. Sababi, o‘sha tabiiy mahsulotda o‘t haydash xususiya-
ti bor ekan. Xullas, “mo‘’jizaviy dori” orqali barcha dardlarimdan forig‘ 
bo‘laman, deya yana bitta kasallik orttirib oldi qarindoshimiz. 

Tibbiyotga daxldor bo‘lgan kishi borki, dorini albatta, shifokor retsepti 
bilan ichish haqida ogohlantirib keladi. Ammo dori reklamalari istalgan 
fantaziyalar bilan tayyorlanib, ommaga yetkazilayotgan bir paytda buning 
iloji yo‘q, nazarimda. Uzoq muddatga cho‘ziladigan xastalikka chalingan 
kishi borki, bir marta bo‘lsin ularga ishonishni istaydi. 

Qolaversa, bugungi bemor boshqa har qanday turdagi xizmatlardan 
foydalanuvchi sifatida og‘ir tanlov qarshisida qolgan. Ayniqsa, jiddiyroq 
xastalikni boshidan kechirayotgan bemorlar turli klinikalardagi bir-biriga 
zid bo‘lgan tashxislar, davolanish usullari hamda turli-tuman dori retsept-
larining qaysi birini tanlashni bilmay boshi qotgan. Ularning qaysi biriga 
ishonishni bilmay qolganlar internet orqali kasallik tashxisiyu, davolash 
usullarini o‘rganib, o‘zicha muolaja olishi holatlari ham uchramoqda. 

Shuning uchunmi, ijtimoiy tarmoqlardagi ba’zi faol tibbiyot xodimlari 
aholini reklama qilinayotgan dorilarga ishonmaslikka chaqiradi. Ayniqsa, 
mentalitetimizdan kelib chiqqan holda bu ishonuvchanlikni suiiste’mol 
qilmaslik, to‘g‘rirog‘i, dori reklamalariga ta’qiq qo‘yish taklifi bilan 
chiqqanlar juda ko‘pchilik. 

“O‘zi shundog‘am vrachga ahvoli tang bo‘lgachgina boradigan 
odamlarga turli biologik faol qo‘shimchalarni hamma dardga davo, deya 
reklama qilish, ularning salomatligini butkul izdan chiqarish bilan bara-
var”, deya bong urishadi ular. 

Keyingi oylarda yurtimizda dori vositasi bilan bog‘liq salbiy holatning 
yuzaga kelishi qator savollarni paydo qildi. Ularning ba’zilariga Farmat-
sevtika tarmog‘ini rivojlantirish agentligi matbuot kotibi Qizlarxon Begma-
tova javob berdi. Uning so‘zlariga ko‘ra, dori vositasining har bir seriyasi 
laboratoriya sinovidan o‘tkaziladi. Sinovlar ishlab chiqaruvchining norma-
tiv hujjatlariga muvofiq ekanini aniqlash uchun tashkil etiladi. Normativ 
hujjatlarda dori vositasida qo‘llanilgan talablar belgilangan bo‘lib, bunda 
asosan xalqaro farmokologiya talablariga asosan ta’sir etuvchi vositalar 
miqdori aniqlanadi. 

Aytish kerakki, "Doc1 Max" O‘zbekiston tibbiyotida 2012-yildan 
buyon qo‘llanilib, shu paytgacha uning jiddiy nojo‘ya ta’sirlari haqida 
murojaat kelib tushmagan, salbiy ta’sirlari aniqlanmagan. 

Sertifikatlashtirish organlari tomonidan 2020-yilda 2,5 million o‘ram-
dagi, 2021-yilda 1,5 million, 2022-yilda esa 3,5 million o‘ramdagi dori 
vositalari me’yoriy hujjatlar talablariga nomuvofiq, deb topilgan. Ya’ni, 
aholi shuncha sifatsiz dori vositalari ta’siridan himoya qilindi. 

1 MAYDAN BOSHLAB SOTIB OLINAYOTGAN DORI 
NARXINI ONLAYN KO‘RISHINGIZ MUMKIN BO‘LADI
“Aholini sifatli dori vositalari bilan ta’minlash yuzasidan qo‘shimcha 

chora-tabrilar to‘g‘risida”gi Prezident qaroriga ko‘ra, sohada shu yildan 
boshlab qator yangiliklar kiritilishi belgilangan. Misol uchun, retseptsiz 
beriladigan dori vositalarining ro‘yxati Sog‘liqni saqlash vazirligi tomoni-
dan tasdiqlanadi. Bunda dori vositalarining retsept bo‘yicha va retseptsiz 
berilishi ularning tibbiyotda qo‘llanilishiga doir yo‘riqnomalarda belgilan-

gan tartibda amalga oshiriladi. 
Shuningdek, bemorlarni shifoxonada dori vositalari va tibbiy buyumlar 

bilan ta’minlash dastlab respublika darajasidagi shifoxonalarda 2023-yil 
davomida tajriba-sinov tariqasida amalga oshiriladi. Ularga xarajatlar 
smetasi bo‘yicha ajratilishi ko‘zda tutilgan mablag‘lar hisobidan kafolat-
langan tibbiy xizmatlar va dori vositalari paketi doirasida xarid qilinadigan 
dori vositalari va tibbiy buyumlar bepul, qolgan hollarda pullik asosda 
shifoxonaga kirim qilingan narxlarda amalga oshiriladi. 

Shuningdek, yana bir muhim yangilik dori vositalarining chakana 
savdosida jamoatchilik nazoratini joriy etish bilan bog‘liq. Ya’ni, 2023-yil 
1-maydan boshlab jismoniy shaxslar tomonidan sotib olingan dori vosita-
lari uchun dorixonalar tomonidan taqdim etiladigan xarid chekining fiskal 
belgisi matritsali shtrix kod (QR-kod) yordamida skanerlash orqali soliq 
organlarining maxsus mobil ilovasida ro‘yxatdan o‘tkazilganda dori vosi-
talari narxlari Farmatsevtika tarmog‘ini rivojlantirish agentligining axborot 
tizimidagi dori vositalarining chakana referent narxlari bilan avtomatik 
tarzda solishtiriladi. Matritsali shtrix kod (QR-kod) yordamida skanerlash 
natijasida dori vositalarining chakana narxlariga belgilangan ustamalar 
oshirib qo‘llanilganligi aniqlangan taqdirda, tegishli chora ko‘rish uchun 
bu haqida iste’molchilar huquqlarini himoya qilish vakolati berilgan davlat 
organiga avtomatik ravishda xabar yuboriladi.

"QANCHA KO‘P DORI YOZISHSA, 
SHUNCHA KO‘P TANGA OLISHADI"
Turli mamlakatlarda o‘tkazilgan tadqiqotlar shuni ko‘rsatmoqdaki, 

shifoxonalardagi bemorlarning o‘rtacha 10-20 foizida dorilar nojo‘ya 
ta’sir qilgani kuzatiladi. Qizig‘i, rivojlanayotgan mamlakatlarda bu ko‘rsat-
kich ikki baravar yuqori ekan.

2008-2018-yillarda O‘zbekistonda dori vositalari bilan o‘zini o‘zi 
davolash oqibatida sog‘liqning yomonlashganligi bilan bog‘liq 2300 ta 
holat ro‘yxatga olingan.

Shuning uchun bo‘lsa kerak, aksar xorij mamlakatlarida dorixonalarda 
shifokor retseptisiz dori olish deyarli imkonsiz. Va ko‘pchilik tibbiyot xo-
dimlari ham xuddi shu qoida mamlakatimizda ham amal qilishi tarafdori. 
Ayniqsa, "Doc1 Max" bilan bog‘liq holatlar yuzaga chiqqandan so‘ng 
dorilar reklamasi hamda uni retseptsiz berishni taqiqlash tashabbusi 
ilgari surilmoqda. Darvoqe, bu masalada iste’molchilarning oz bo‘lsa-da, 
fikri o‘zgarganini kuzatish mumkin. 

Telegram kanalimizda o‘quvchilari mizga “Dorilarni nimaga asoslanib 
sotib olasiz?”, degan savol bilan so‘rov o‘tkazganimizda ishtirok etganlarning 
39 foizi “Doim shifokor ko‘rsatmasi bilan sotib olaman”, degan javobda 
to‘xtalgan bo‘lsa, 9 foizi “Shifokor tavsiya etgan dorini olaman”, degan, 18 
foiz qatnashchi “O‘zim ta’sirini sezgan dorilarni olaman”, degan javobni, 4 
foizi “Qarindosh, tanishlar tavsiyasi bilan ola man”, degan fikrni ma’qullag-
an. Garchi bu so‘rov nisbiy bo‘lsa-da, vrach retsepti bilan dori olaman degan 
javobda to‘xtalganlar ellikka ellik nisbatni tashkil etishi yuqorida ta’kidlangani-
day, dori bilan bog‘liq ayanchli voqealardan keyingi natija bo‘lsa ajabmas. 
Samarqand shahridagi bir necha dorixona mutasaddilari bilan suhbatlashgani-
mizda ham ular shu fikrni ta’kidlashdi. 

So‘rov ostidagi ba’zi izohlar kishini hushyorlikka chorlaydi. Masalan, o‘qu-
vchilarimizdan biri shunday izoh qoldirgan: “Turmush o‘rtog‘im farmatsevt. 
Vrach bergan dorilar retseptidan 70 foiz o‘chirib qolganini olamiz. Chunki 
ko‘pchilik vrachlar dori sotuvchilar bilan shartnoma qilib olishgan, qancha ko‘p 
dori vositalarini retseptda yozishsa, shuncha ko‘p tanga olishadi”.

Bugun aholi orasida dori xaridiga nisbatan hushyorlik oshgan bo‘lsa-
da, ammo tinimsiz reklamalar va aniq talabning yo‘qligi bois bu unutilishi 
hech gap emas. Kuni kecha bir qo‘shnimizning “Haligi mashhur artist 
shu kasallikdan falon dori bilan tuzalibdi. Shunday taniqli odam yolg‘on 
gapirmaydi-ku! Men ham olsammi?” degan gapini eshitgach, reklamalar-
ga chek qo‘yish hamda dorilarni retseptsiz berishni ta’qiqlashni kechik-
tirmaslik shart va zarur, degan xulosaga keldim.

Gulruh MO‘MINOVA,
“Zarafshon” muxbiri.

Pro liganing joriy yilgi mavsumiga 
qur’a tashlandi. Bu yil 11 ta klub 
g‘oliblik uchun kurash olib boradi. 
Liga rejasiga ko‘ra,  yangi mavsum 
15-mart kuni start oladi. Klublar 28 
fevralga qadar futbolchilarni ro‘y-
xatdan o‘tkazish imkoniyatiga ega 
edi.

Xo‘sh, “Dinamo”ning dastlabki raqibi kim, 
jamoa tarkibida qanday o‘zgarishlar bo‘ldi, 
futbolchilar mavsumga qanday tayyorgarlik 
ko‘rmoqda?

- O‘tgan mavsum jamoamiz  asosiy tarkibida 
to‘p surgan 10 nafardan ziyod futbolchi bilan 
xayrlashdik, - deydi “Dinamo” professional 
futbol klubi direktori Uchqun Qobilov. - Faqat 
asosiy tarkibda o‘ynagan Elguja Grigalashvili 
(legioner), Erkin Boydullayev, yosh hujumchi 
Akmal Kozimov, darvozabon Farhod Rahmatov 

va yana bir nechta futbolchilar jamoada qoldi. 
Shuningdek, ganalik legioner futbolchilar 

hujumchi Kojo Joyel, hujumkor yarimhimoyachi 
Fransis Narx va yarimhimoyachi Mensah Derrik, 
rossiyalik markaziy himoyachi Yevgeniy Naza-
rov, yaponiyalik futbolchi Koike Yudai hamda 
klublardan Ravshan Yagudin, Salim Mustafoyev, 
Bahodir Nasimov, Komil Sharofiddinov, Xurshid 
Ubaydullayev singari futbolchilar bilan ham bir 
yillik shartnoma tuzildi.

Jamoamiz yangi mavsumga klub bosh mu-
rabbiyi Vadim Abramov qo‘l ostida Toshkentda 
tayyorgarlik jarayonini o‘tkazmoqda. Futbolchi-
larimiz yig‘in doirasida shu kunga qadar o‘tkazil-
gan 11 ta nazorat va o‘rtoqlik uchrashuvlarining 
beshtasida g‘alaba qozondi, to‘rttasida durang 
qayd etib, ikkitasida mag‘lub bo‘ldi.  

Pro liganing dastlabki tur o‘yinlari taqvimi-
ga ko‘ra, “Dinamo” 16-mart kuni Muborakda 
“Mash’al”ga qarshi o‘ynaydi. Ungacha  jamoa 
Toshkentdagi yig‘in doirasida tayyorgarlikni 

davom ettirib, nazorat uchrashuvlarini o‘tkazadi 
hamda futbolchilar jamoaning asosiy va zaxira 
tarkibiga saralab olinadi.

Darvoqe, Samarqand shahri sharafini himoya 
qiluvchi "Yunired" klubi ham yanvar oyidan bu-
yon Pro liga bahslariga tayyorgarlik ko‘rmoqda. 
To‘liq nomlanishi “United Red Bridge” bo‘lgan 
ushbu jamoa xususiy klub sanaladi. Laziz Rah-
matov va slovakiyalik investorlar rahbarligidagi 
jamoaning asosiy maqsadi - mahalliy yoshlardan 
iborat kurashuvchan va raqobatbardosh klub 
yaratish. 

Alisher Latipov murabbiyligidagi klub yangi 
mavsumni "Dinamo" stadionida o‘tkazadi. Ja-
moa safiga turli klublardan o‘yinchilar sinovdan 
o‘tkazilishi davom etmoqda. “Yunired” tayyor-
garlik jarayonini Samarqandda o‘tkazmoqda.

Ma’lumot uchun, “Dinamo” 2-tur uchrashu-
vini 23-mart kuni Samarqandda “Yunired”ga 
qarshi o‘tkazadi.

Fazliddin RO‘ZIBOYEV.

“Dinamo” tarkibi 
kuchaytirilmoqda
Jamoaga 5 nafar legioner o‘yinchi olib kelingan

Samarqand davlat arxitektura-qu-
rilish universiteti dotsenti Xayrulla 
Saidov qutlug‘ 75 yoshini hamda 
mehnat faoliyatining 50 yilligini 
nishonlamoqda. 

Xayrulla Saidov 1948-yil 5-martda Paxtachi 
tumanida tavallud topgan. U maktabda a’lo 
baholarga o‘qidi. O‘zi orzu qilgan kasb egasi 
bo‘lish niyatida Samarqand davlat arxitektu-
ra-qurilish institutida tahsil oldi. 

1973-yilda institutni a’lo baholarga bitirib, 
ustozlari tavsiyasi bilan qurilish mexanikasi va 
zilzilabardoshlik kafedrasida assistent bo‘lib 
ishlay boshladi. 1978-yilda Moskva qurilish 
muhandislari institutiga aspiranturaga o‘qishga 
kirdi va 1984-yilda nomzodlik dissertatsiyasini 
yoqladi. Shu bilan birga, institutda ish faoli-
yatini davom ettirdi. Dastlab katta o‘qituvchi, 
so‘ngra qurilish fakulteti dekani o‘rinbosari 
bo‘ldi. Keyinchalik qurilish mexanikasi va mate-
riallar qarshiligi kafedrasi mudirligiga saylandi. 

Bu davrda kafedrada talabalar bilimini test 
savollari asosida aniqlash joriy etildi, xo‘jalik 
shartnomasi tuzilib, sanoat korxonalari bilan 
hamkorlik boshlandi, kafedra o‘qituvchilarining 
ilmiy salohiyati oshirildi. Kafedraning ikki nafar 
dotsenti doktorlik dissertatsiyasini himoya qildi. 

Xayrulla Saidov institut rahbariyati tomoni-
dan o‘quv bo‘limiga ishga jalb etildi. 2002-yilda 
o‘quv bo‘limi rahbarligiga tayinlandi. Ushbu 
faoliyati davomida yangi o‘quv rejalari va 
dasturlarini tuzish hamda davlat tilidagi o‘quv 
adabiyot va materiallarini yaratishga o‘z hissa-
sini qo‘shdi. 

Hozirgi paytda ustozning 90 dan ortiq ilmiy 
maqola va tezislari, ikkita ma’ruzalar matni, o‘n 
beshdan ortiq uslubiy ishlari, “Texnik mexani-
ka” fan dasturi chop etilgan.

Domla hozirda talabalarga qurilish mexani-
kasi fanidan bilim berib kelmoqda va ushbu fan 
bo‘yicha eng tajribali o‘qituvchi hisoblanadi.

X.Saidov oilada ham sevimli ota. U turmush 
o‘rtog‘i U.Imomova bilan uch nafar farzandni 
tarbiyalab voyaga yetkazdi. Bugun yetti nafar 
nabiraning bobosi.

Ustozni tavallud ayyomi bilan do‘stlari, 
hamkasblari, barcha shogirdlari nomidan tab-
riklab, u kishiga mustahkam sog‘liq tilaymiz.

Abdujabbor IBRAGIMOV,
SamDAQI qurilish mexanikasi va materiallar 

qarshiligi kafedrasi mudiri, dotsent,
Normuhammad EGAMOV,

katta o‘qituvchi.

Quruvchilar ustozi

Maqolani boshla-
yapman-u, o‘ylanib 
qoldim. Harnechuk, 
e’tiroz bildiruvchilar 
ko‘p bo‘ladigandek. 

Bugun Samarqand 
shahridagi shifoxonaga bo-
ramizmi, tumandagisigami 
- farqi yo‘q, atrofi dorixonalar 
bilan to‘lgan. Qadamda desak 
ham lof bo‘lmaydi. Xohlagan 
doringizni topishingiz mumkin. 
Faqat cho‘ntak ko‘tarsa bo‘ldi. 
Ilgari-chi? Ilgari, misol uchun, 
birgina Payariq tumanida 
oshib borsa, uchta yoki ikkita 
dorixona faoliyat ko‘rsatgan. 
Ana shu dorixonalar butun 
tumanga xizmat qilgan. Va 
dorilarni vaqtida yetkazib ber-
gan. Hozir-chi? Dorixonalarni 
sanab adog‘iga yetolmaysiz. 

Raqobat bo‘ladi, dorilarning 
narxi biroz bo‘lsa-da, arzon 
bo‘ladi, deganlar adashadi. 
Narxlar biri-birini quvib o‘ta-
man deydi.

Ayrim dorixonalarga kirib, 
"mana bu yerim bezovta 
qilayapti", deb ko‘ring, "mana 
sizga dori", "bu yerimga-chi?", 
desangiz, "ana unisi", deb 
qo‘lingizga tutqazadi. Shifokor 
ko‘rigiga bordingizmi, uning 
retsepti qani, deyish yo‘q. 
"Pulingiz ko‘tarsa, Hindistonni-
ki, Rossiyaniki ham bor", deb 
qo‘shib qo‘yadi. Achinar lisi, 
ayrim "tadbirkor" shifokorlar-
imiz borki, o‘zlariga tegishli 
bo‘lgan dorixonalarnigina 
tav siya qiladi. Bu nima degan 
gap, axir? Hamma o‘zining 
vazifasini qilsa bo‘lmaydimi? 
Shifokor shifokorligini, dori-

shunos dorishunosligini. Nega 
shunday-a? Nega bir-biri-
mizning ishimizga bilmasak 
ham aralashib ketaveramiz? 
Bemorning ko‘nglini ko‘tarish 
o‘rniga, ikki qog‘oz dorilar 
ro‘yxatini qo‘liga tutqazish 
shartmi? Uning hammasini in-
son organizmi ko‘tara oladimi?

Har kuni sog‘lom turmush 
tarziga rioya qilaylik, deb 
aytilyapti. Tibbiy madaniyat-
ni yuksaltiraylik. Lekin bu 
gaplar ayrimlar uchun bir tiyin. 
Bir joyi og‘rib qolsa, "chop 
aptekaga, mana bu dorini olib 
kel", deyishdan to‘xtamayap-
miz. Shifokor ko‘rigidan o‘tish 
xayolimizga kelmayapti. Axir 
sog‘ligingiz o‘zingizga, keyin 
oilangiz va davlatga kerakligini 
nahotki tushunmaysiz?

Husniddin XOLDOROV.

“Aptekka yugur”, 
demaylik...


